
TIRANE

Té nderuar Zotérinj,

Avokati i Popullit né rolin e Mekanizmit Kombétar pér Parandalimin e
Torturés, kreu njé inspektim té pérgjithshém né Institucionin e Ekzekutimit té
Vendimeve Penale “Jordan Misja” (313) né Tirané mé dt. 30.06.2014. Né
pérbérje té grupit inspektues bénin pjesé Alfred Kocobashi (drejtues i grupit
inspektues), Irena Taga, Alma Alibali, N/Komisioner prané Mekanizmit
Kombétar pér Parandalimin e Torturés sé bashku me ekspertét e Shoqatés
Pérthyerje, né zbatim té marrveshjes sé bashképunimit té Institucionit té
Avokatit té Popullit si Mekanizém Kombétar Parandalues né kuadér t& OPCAT-
it me OJF te specializuar té fushés.

Né pérfundim té kétij inspektimi, pasi u njoh me té gjithé konstatimet e
grupit inspektues, si dhe me problematikat e ngritura nga ana e té denuarve
dhe paraburgosurve, Avokati i Popullit ka detyrimin kushtetues dhe ligjor t’ju
parashtrojé konkluzionet pérfundimtare, duke ju referuar si vijon:

Me urdhér nr. 329, daté 15/01/2009, “Pér kategorizimin e institucioneve té
ekzekutimit té vendimeve penale”, t&€ ndryshuar, Institucioni i Ekzekutimit té
Vendimeve Penale “Jordan Misja” kategorizohet “Institucion Paraburgimi, me

njé seksion paraburgimi pér té mitur, me njé seksion paraburgimi pér gra, me
njé seksion paraburgimi pér meshkuj. Kapaciteti maksimal i I.E.V.P-sé éshté
320 persona.

Né kété institucion strehohen té paraburgosur té mitur, té rritur dhe gra®. Né
kohé&n e monitorimit, né institucion ishin 543 persona té paraburgosur né total,
nga té cilét, 32 té paraburgosur ishin minorené, ndérsa 42 té tjeré ishin té
paraburgosura femra. Pérsa mé sipér rezultoi g&, né kohén e monitorimit té
institucionit t& 1.E.V.P-sé “Jordan Misja” (313), té ishin 469 té paraburgosur
meshkuj té rritur dhe té rinj. N& institucion kishte mbipopullim dhe 15% e té
dénuarve flinin né toké me dysheké; IEVP Jordan Misja éshté i pérbéré nga 4
seksione: seksioni i paraburgimit burra, seksioni i paraburgimit gra, seksioni i
té paraburgosurve té mitur dhe seksioni i vézhgimit; Té paraburgosur gé ishin
té vecuar me masén disiplinore té vecimit ishte 1 dhe 1 i mitur ishte né pritje
pér té dalé né komisionin disiplinor; Kishte 9 té arrestuar me burg me probleme
té shéndetit mendor, por nuk ekzistonte nje seksion i vecanté; Né institucionin
géndronin té arrestuar me burg 7 shtetas té huaj, té cilét té gjithé kishin kontakte
me pérfagésité diplomatike té shteteve té tyre né Tirané. Organika e stafit ishte
e plotésuar.

Monitorimi u krye ne seksionin e burrave i cili pérbéhé&j nga 9 sektoré gjithashtu
né até té té miturve dhe grave. Objektivi i grupit monitorues né kété vizité prané
I.E.V.P.-sé "Jordan Misja” (313) Tirané ishte vlerésimi i kushteve dhe trajtimi i
personave té paraburgosur dhe dénuar né kété institucion.

Vizita monitoruese e stafit t¢ MKPT-sé prané |.E.V.P.-sé “Jordan Misja” (313)
Tirané&, u zhvillua né njé frymé té miré bashképunimi. Nga Drejtori i Institucionit
ekspertéve ju ofrua mundésia qé té kishin akses brenda rregullave dhe pa
véshtirési né té gjithé personat dhe ambientet qé do té monitoronin.

Shénime paraprake

Paraprakisht, nga ana e drejtuesit té institucionit, ekspertéve ju bé e ditur se,
né aspektin material, pjesérisht, infrastruktura e institucionit ishte e vjetéruar,
pavarésisht pérpjekjeve pér t'u rregulluar, por gjithmoné né mungese fondesh
pér té ndérmarré njé inisiativé té tillé. Gjaté vizités monitoruese prané |.E.V.P.
« Jordan Misja » (313) Tirané, grupi monitorues i IET-sé& mori kontakt me stafin
drejtues, até mbéshtetés, mjekésor dhe até té kujdesit social, ku u vlerésuan
rregjistrat penitenciaré, kartelat mjekésore dhe dosjet psiko-sociale, si dhe u
mblodh informacion mbi natyrén e aktiviteteve té zhvilluara nga stafi drejtues,
mbéshtetés, mjekésor e ai psiko-social.

Grupi i monitorimit u fokusua né respektimin e té drejtave dhe lirive té té
paraburgosurve, kushtet e trajtimi gé u ofrohej kétyre, si dhe komponenté té
tjeré gé kishin té bénin me kontrollin mjekésor e até té vlerésimit psiko-social.

Trajtimi i té paraburgosurve dhe masat mbrojtése

Grupi monitorues u fokusua né evidentimin dhe vlerésimin e fakteve té
mbledhura, si nga déshmité e té paraburgosurve duke krijuar kontakte
personale e kolektive né privatési té ploté, ashtu edhe nga bisedat e zhvilluara
me veté punonjés té institucionit, si dhe nga shqyrtimi i dokumentacionit

pérkatés lidhur me aspekte té pérdorimit té forcés apo keqtrajtimi fizik e
psikologjik, marrjen e masave disiplinore me vecim nga aktivitetet e
pérbashkéta, etj. Nga vézhgimi dhe bisedat me té paraburgosurit, nga ana e
tyre, pérgjithésisht, u pohua raporti i miré gé ekzistonte ndérmjet tyre dhe
forcave té ruajties sé sigurisé né institucion, duke pérjashtuar rastet e
keqtrajtimit apo té ushtrimit té dhunés.

Nga monitorimi i dokumentacionit té té paraburgosurve né institucion, u vérejt

se nga ana e institucionit dokumentacioni ishte konformé kérkesave té ligjit.
Sipas dokumentacionit, té paraburgosurit prités, kalonin né Komisionin e Pritjes
dhe mé pas mbaheshin né observim.

Ekzistonte dhe funksiononte rregullisht komisioni i marrjes se masave
disiplinore pér té paraburgosurit. Né kohén e monitorimit u konstatua vetém njé
I paraburgosur, i cili vuante masém disiplinore, até té vecimit. | paraburgosuri
Ergys Prifti, me masén disiplinore té vecimit pér 20 dité, qé géndronte né
dhomén e vecimit, nuk kishte asnjé kopje té vendimit t& komisionit disiplinor pér
masén e dhéné. Pas bisedés me té paraburgosurin dhe pas leximit té raportit
té shérbimit pér ngjarjen, vlerésojmé se masa e dhéné nuk ishte né pérpjestim
me shkeljen e kryer. Dhoma e vecimit nuk ishte e pastér dhe i paraburgosuri e
hante ushgimin né toké.

Nga vizita brenda né regjim u konstatua se ende nuk ekzistonte ndonjé sektor
I vecanté pér té paraburgosurit e rinj (18-21 vjecaré), por kéta té fundit
bashkéjetonin né dhoma dhe kryenin aktivitetet e pérbashkéta me té
praburgosurit e tjeré madhorét, ku né shumicén e rasteve kéto bashkéjetesa
ishin me pélgimin ose me kérkesen e tyre. Né té gjitha seksionet mungonin
kutité e ankesave/kérkesave dhe té dénuarit ua dorézonin ankesat/kérkesat
edukatoréve té cilét administronin rregjistrin e kérkesé/ankesave té institucionit.
Né té gjithé sektorét pihej duhan né té gjitha dhomat e banimit, gjé gé démtonte
shéndetin e té tjeréve dhe gjithashtu krijonte probleme té frymémarrjes te té
paraburgosurit. Problemi i lejimit té pirjes sé duhanit né dhomat e banimit béhet
mé shumé evident né sektorin e té miturve, gjé gé duhet té zgjidhet né ményré
urgjente duke ndaluar blerjen dhe pirjen e duhanit nga té miturit né kété sektor
shogéruar me njé fushaté ndérgjegjésuese pér démet e duhanit.

Kushtet materiale

Nga grupi i monitorimit u monitorua edhe aspekti i repektimit t& standarteve
normale té jetesés. U pyetén té paraburgosurit mbi respektimin e kétyre
kushteve, si dhe u vézhgua né terren cilésia dhe standarti i tyre.

Mijediset e korridoreve, banjat, dushet dhe kuzhina e institucionit ishin té pastra
dhe té higjenizuara.

Kushtet e jeteses: sé& pari, vlen té theksohet, fakti i pranuar edhe nga
pérfagésuesit e institucionit, gé né institucion kishte mbipopullim té
tejskajshém. Kjo sillte shkeljen e standartit té sipérfages sé banimit pér banor
né dhomé banimi ku shumica e té paraburgosurve banonin né mé pak se 3m?
dhe ne disa raste dhe nén 2.2m? pér person ne dhomat me sip 8.8m? ku
akomodoheshin 8 persona.

Grupi monitorues, gjaté vizités sé tij, konstatoi raste té shumta kur té
paraburgosurit nuk kishin shtretér dhe pér pasojé flinin né toké. Po késhtu u



vérejt se né dhomén e observimit dhe vegimit mungonin tavolinat dhe karriket
dhe té paraburgosurit né observim e konsumonin ushgimin né krevat ose né
kémbé. Pérsa i pérket infrastrukturés, né pérgjithési, grupi i monitorimit arriti né
konkluzionin se ambienti i institucionit té paraburgimit 313 éshté i vjetér dhe i
amortizuar. Pér té konkretizuar kété konkluzion pérmendim disa fakte si:
dhomat e té paraburgosurve pa banjo dhe lavaman brenda, pasi kéto té fundit
sé bashku edhe me dushet ishin té pérbashkéta dhe né njé gjendje jo té miré
materiale.

Pérgjithésisht dritaret e dhomave ishin nén pérmasat minimale té standartit té
vendosur me akt normativ, me géllim ndricimin ambiental dhe ajrimin, etj..
Rregjimi ushqgimor: ushgimi shérbehej né 3 vakte, né orare té caktuara. U
monitorua edhe kuzhina, e cila ishte konformé kérkesave ligjore pérsa i pérket
dokumentacionit dhe ruajties sé kampioneve. Né kohé&n e monitorimit po
pérgatitej dreka. Kushtet higjenike né kuzhine respektoheshin. Nga vizita né
kuzhinén e institucionit rezultoi se ushqgimi i pregatitur pér vaktin e drekés ishte
I cilésisé shumé té kénagshme, mjedisi ishte shumé i pastér dhe i mirémbajtur.
Higjena personale dhe shérbimet sanitare: sic u pérmend e mé sipér, nga
ekspertét u konstatua se gelité ishin pa banjo brenda, dhe banjot ishin té
pérbashkéta né njé ambient me dushet. Né qgeli u konstatua mungesa e
lavamaneve. Dushi realizohej sipas njé grafiku, sipas té cilit njé i paraburgosur
kishte té drejté té bénte dush 2 heré né javé, por gé né realitet pér shkak té
amortizimit té dusheve, nga té paraburgosurit ekspertét u béné me dije se ky
standart nuk kishte mundési té respektohe.

Kushtet e banjove dhe té dusheve ishin né gjendje té amortizuar, si dhe nuk
sigurohej privatésia, pasi si dushet, ashtu edhe banjot ishin pa dyer ndarés.
Pérsa i pérket furnizimit té té paraburgosurve me produkte té higjenés
personale dhe té asaj té pérbashkét, ekspertét u informuan nga veté té
paraburgosurit, por dhe u konstatuan nga monitorimi se, mungonin geset e
plehrave, detergjentét larés, shampo flokésh, pasté dhémbésh, etj., dhe né
rastet gé u konstatuan produkte té tilla, sipas té paraburgosurve u ishin sjellé
nga familjarét.

Regjimi dhe aktivitetet

Nga kontakti i ekspertéve me té paragurgosurit dhe sipas informacioneve té
tyre u konstatua se si takimet me familjarét ashtu edhe telefonatat
respektoheshin konformé kérkesave té legjislacionit. Nuk pati ankesa pér
regjimin e telefonatave dhe té takimeve.

Ne sektorin IV té té paraburgosurve burra, kishte mbipopullim, dhomat ishin té
papérshtatshme. Té paraburgosurit né kété sektor u ankuan se ndanin dhomat
me té paraburgosur me probleme té Shéndetit Mendor, gjé gé ishte njé problem
pér ta sa i pérket getésisé dhe mirékuptimit pér bashkjetesén né dhoma. Té
paraburgosurit né sektoré u ankuan pér mungesén e ujit, mbipopullimin dhe
fietien me dysheké né toké dhe ajrosjen e béré vetém 3 heré né javé. Gjithashtu
té paraburgosurit u ankuan pér dhomat e takimit me familjarét, gé ishin té ndara
me hekura.



Né lidhje me ajrimin, pérvec bisedés me té paraburgosurit, u kérkua
informacion nga stafi dhe rezultoi se né sektorin e té paraburgosurve burra nuk
ishte e mundur té sigurohej ajrim né ajer té pastér cdo dité, sigurohej ajrim 3
heré né javé 1 oré né dité. Ajrimi éshté e drejté e réndésishme gé garantohet
nga Ligji “Pér té Drejtat dhe Trajtimin e t&€ Dénuarve me burgim dhe té
Paraburgosurve” dhe duhet té sigurohet né cdo rast. Né dhomén e vecimit
ndodhej prej 7 ditésh me masé disiplinore i paraburgosuri Ergys Prifti, i cili nuk
ishte nxjerré né ajrim asnjéheré, gjé gé éshté shkelje e ligjit.

Orari i veprimeve né té gjithé institucionin ishte i njéjté, gé do té thoté se té
dénuarit né seksionin e té paraburgosurve burra, sektori i t& paraburgosurave
gra, seksionit té paraburgimit pér té miturit dhe seksionit té vézhgimit i
nénshtroheshin té njéjtit rregjim.

Nga takimi me stafin e sektorit té kujdesit social u informuam pér aktivitetet dhe
programet gé zbatoheshin né institucion si dhe pamé me zgjedhje disa dosje
psiko-sociale té té paraburgosurve té mitur. Punonjésit e sektorit té kujdesit
social ishin brenda né té gjitha seksionet gjaté vizités soné dhe na shoqgéruan
pérgjaté vizités. Ata kishin programe individuale té trajtimit pér té dénuarit si
dhe organizonin aktivitete té pérbashkéta me té dénuarit, kryesisht diskutime
né grup pér tema sociale dhe aktivitete sportive. Dosjet psiko-sociale té té
miturve ishin té plotésuara né kohén e pritjes sé té miturit, por kérkonin rifreskim
me pérmbledhje nga ¢do takim me té paraburgosurit.

Grupi monitorues monitoroi edhe vendin e takimit me familjarét, i cili ishte i
ndaré né dy pjesé, ku nga njéra ané hynin familjarét dhe nga ana tjetér rrinin té
paraburgosurit. Kéto dy pjesé ishin té ndara me zgaré hekuri dhe xham dhe té
dyja anét ishin té pajisura me stola pér t'u ulur. Ambienti ishte i papérshtatshem
pér takim me familjaré té mitur.

Nga ana e institucionit ofrohej punésimi i té paraburgosurve né institucion, né
kushte té kufizuara, sipas listés sé& punésimit té€ miratuar nga DPBSH. Njé fakt
I konstatuar nga ekspertét ishte se té paraburgosurit e punésuar nuk
paguheshin pér punén gé bénin, si dhe nuk ishin té pajisur me librezé pune dhe
librezé té sigurimeve shoqérore dhe shéndetésore, pra pér pasojé ata nuk
pérfitonin kontributin shogéror e shéndetésor.

Ato trajtoheshin vetém me ulje dénimi, né rast se ata do té merrnin dénim. Né
dispozicion té grupit monitorues u vu lista e personave té punésuar, prej ku u
verifikuan emrat e té paraburgosurve gé ishin té punésuar, por gé nuk ishin né
dijeni nése rezultonin si té tillé. Té paraburgosurit e punésuar nuk firmosnin pér
ditét e tyre té punés dhe nuk kishin dijeni mbi pérfitimet e tyre. Té tjeré té
paraburgosur nuk kishin dijeni mbi ményrén se si mund té pérfshiheshin né
organikén e punés.

Nga shqyrtimi i dosjeve psiko-sociale, u vu re se dosjet ishin té plota me
informacion té pérgjithshém dhe né rastet e gjykuara té pérshtatshme edhe me
programe individuale trajtimi. Vijonin té mos pérdoreshin testet diagnostikuese.

Seksioni i té miturve

Nga vizita né sektorin e té paraburgosurve té mitur, rezultoi se korridori dhe
mjediset e pérbashkéta ishin té pastra, por dhomat e té miturve ishin té pajisura
né disa raste shumé varfér dhe dyshekét ishin té& papérshtatshém si dhe kishte



té mitur gé nuk kishin carcafé pér fjetje. Disa prej t& miturve géndronin né
dhomat e tyre, disa ishin né takim né biblioteké me punonjésen sociale, ndérsa
njé dhomé ishte e mbyllur nga punonjeésit e sigurisé me justifikimin se ata ishin
pérfshiré né njé zénké me té miturit e nj¢ dhome tjetér, ditén e shtuné (28
Qershor 2014, ora 13.30). Dhoma e aktiviteteve té pérbashkéta dhe e TV ishte
e mbyllur né orarin e vizités monitoruese 09.00-13.00. Té miturit e pérfshiré né
kété zénké prisnin té dilnin né komision disiplinor, por deri né orén 14.00 té
dités sé héné, komisioni disiplinor nuk ishte mbledhur akoma. Ankesa e té
miturve ishte kohzgjatja e géndrimit né arrest me burg, gjé gé vinte si rrjedhim
I vonesave né procesin e hetimit, edhe pér akuza pér vepra jo té& dhunshme.

Seksioni i grave

Gjaté vizités monitoruese , grupi i ekspertéve konstatoi amortizim té theksuar
té té gjithé ambienteve té kétij sektori, me njé mbipopullim i cili cenonte
standardin pér hapésirén jetike. Fillimisht grupi inspektues vizitoi dhomén e
aktiviteteve e cila shérbente si biblioteké, si dhomé késhillimi individuale ose né
grup. Ajo gjithashtu shfrytézohej pér zhvillimin e kurseve informate té trajnimit
pér rrobagepési, parukeri, pikturé etj.

Aktualisht né kété sektor ndodheshin 42 gra. Dhomat ishin té ftohta e me
lagéshtiré, me njé ndricim natyral t& pa mjaftueshém. Né ¢cdo dhomé ishin té
akomoduar nga 4, 5, 7 gra né njé hapésiré 2mx3m, ku né shumicén e rasteve
flinin dy veta né njé krevat.

Né kété sektor kishte shumé ankesa jo vetém pér kushtet fizike dhe materiale,
por edhe pér njé shérbim shumé té dobét kuzhine. Kushtet e banjave dhe
dusheve ishin tejet t& amortizuara me probleme né furnizimin me ujé.

Né té gjithé ambientet e kétij seksioni mungonin kutité e ankesave/kérkesave
dhe té dénuarat ua dorézonin ankesat/kérkesat edukatoréve té cilét
administronin regjistrin e kérkesé/ankesave té institucionit. Po ashtu, mungoni
edhe posterat pér té drejtat dhe lirité e njeriut.

Shérbimet shéndetésore

Organika e kétij sektori pérbéhej nga njé mjeke , njé stomatolog njé farmacist,
dhe ndihmés mjeké.

Nga bisedat me té dénuarat, grupi inspektues konstatoi se né kété institucion
ofrohej njé shérbim shéndetésor pérgjithésisht i miré, i cili kishte mangési pér
shkak té mbipopullimit, duke sjellé vonesa né kryerjen e vizitave apo té
konsultave té domosdoshme nga specialistét né spital. Gjaté monitorimit u vu
re se shumé ankesa kishte edhe pér mungesén e medikamenteve si pér raste
urgjente ashtu edhe pér sémundje kronike. Nga stafi i kétij sektori, trajtoheshin
53 té sémuré kronik, 12 t& sémuré mendoré, dhe 6 abuzues me substanca
narkotike.

Ky institucion ishte i pajisur me autoambulancé, e cila ishte né funksion té
ploté.Dhoma e mjekut, ku kryente vizitat megjithése ishte e amortizuar, ajo
mbahej e pastér e me rregull. Farmacia ishte e pastér dhe e kompletuar me
medikamente, megjithése nga té dénuarit e kétij institucioni morém shumé
ankesa né lidhje me ofrimin medikamenteve sipas skemés sé rimbursimit té
ilaceve. Dhoma e stomatologut ishte e rregullt, e pajisur me unit, autoklavé, por



mungonin instrumente e materiale dentare duke ofruar njé shérbim té cunguar
dentar, vetém me ekstraksione.

Nga kéqyrja e dokumentacionit té stafit mjekésor e né veganti ai i mjekut u
konstatua ekzistenca e njé regjistri vizitash, themeltar i t& sémuréve kronike,
regjistri pér konsultat jashté institucionit. Té gjithé formatet e kontrollit mjekésor
ishin t& mbajtura me rregull. Regjistrat e informacionit 24 orésh té infermiereve,
gjithashtu. Kartelat mjekésore ishin té plotésuara né ményré korrekte, por nuk
mbaheshin té mbyllura me celés. Té gjithé té dénuarit ishin té pajisur me libreza
shéndetésore. Njé pjesé e vogél gé ishin transferuar nga IEVP-té e tjera, prisnin
plotésimin e dokumenteve pérkatése pér vazhdimin e procedurés sé pajisjes
me to.

Pér sa mé sipér dhe né mbéshtetje té pikés 3, té nenit, 63 té Kushtetutés sé
Republikés sé Shqipérisé ku thuhet se: “Avokati i Popullit ka té drejté té béjé
rekomandime dhe té propozojé masa kur véren shkelje té té drejtave dhe lirive
té njeriut nga administrata publike”; t€ nenit 21, gérma “b” té ligjit nr.8454
dt.04.02.1999 “Pér Avokatin e Popullit”, i ndryshuar, ku thuhet se: “Avokati i
Popullit paraget rekomandime pér vénien né vend té sé drejtés sé shkelur tek
organi administrativ, qé, sipas tij ka shkaktuar shkelje té té drejtave dhe lirive;
si dhe né bazé té Nenit 74/1 pika “b” té Ligjit Nr. 9888 dt. 10.03.2008 “Pér disa
shtesa dhe ndryshime né Ligjin Nr. 8328 dt. 16.04.1998 Pér té drejtat dhe
trajtimin e té dénurave me burgim” ku parashikohet midis té tjerash se: “Avokati
i Popullit népérmjet Mekanizmit Kombétar pér Parandalimin e Torturés ka kéto
kompetenca:

b) paraget rekomandime pér organet pérkatése, me géllim gé té pérmirésohet
trajtimi dhe kushtet e individéve gé u éshté hequr liria dhe té parandalohet
tortura dhe trajtimi ose dénimi i egér, ¢njerézor dhe poshtérues”.

REKOMANDOJME:

1. Marrjen e masave pér mbylllen e kétij paraburgimi, si i
papérshtatshém me standartet e trajtimit té paraburgosurve té
parashikuara né legjislacionin kombétaré dhe ndérkombétaré.

2. Marrjen e masave té menjéhershme pér té ulur mbipopullimin né
institucion duke i garantuar té gjith té paraburgosurve nga njé
krevat dhe hapsiren jetike té parashikuar né ligj.

3. Marrjen e masave té menjehershme pér permiresimin real té
kushteve materiale né dhoma, banjo dhe ambjente té
pérbashkéta pér té paraburgosurit.

4. Té merren masa pér tu siguruar té paraburgosurve produktet e
nevojshme pér mbajtjen e higjenés né pérputhje me standartet
ligjorere.



5. Marrjen e masave té menjéhershme pér pajisjen e dhomave té
observimit/vecimit me orenditté e nevojshme me q@éllim
pérmbushjen e respektimit té dinjitetit té té& paraburgosurve.

6. Té merren masa pér té pérshtatur ambiente e pér té aktivizuar
kurset profesionale e arsimore;

7. Té shtohet numri i konsultave té kryera nga mjeku psikiatér né
pérputhje me kérkesat e ligjit per shendetin mendore.

8. Té merren masa pér rregullimin e manaxhimit té procesit té
kérkesé/ankesave, vendosjen e e kutive né seksione dhe
pércaktimin e njé procedure pér nxjerrijen e kérkesé/ankesave
nga seksionet, rregjistrimin e tyre ne rregjistér dhe manaxhimin e
kthimit té pérgjigjeve apo zgjidhjes sé tyre brenda afateve té
pércaktuara né ligj.

9. Akomodimin e té paraburgosurve me problem té shéndetit
mendor né njé seksion té vecanté.

10.Marrjen e masave pér garantimin e té drejtés sé té
paraburgosurve pér té pasur ajrim dhe aktivitete sportive né
terren sipas parametrave ligjore ¢do dité, si dhe zbatimin e késaj
té drejte dhe pér té paraburgosurit me masa disiplinore.

11.Marrjen e masave pér respektimin e procedurés pér komisionet
disiplinore, proceduré gé kérkon pajisjen e té paraburgosurit me
njé kopje té vendimit t& komisionit si dhe informimin e tij pér
mundésiné e ankimimit te drejtori i institucionit dhe/ose né
gjykaté.

12.Nxjerrjen sa mé té shpejté té té paraburgosurve né komision
disiplinor, nése ka njé raport shérbimi, sidomos né rastin e té
miturve.

13. Marrjen e masave pér té siguruar akses ne dhomén e
aktiviteteve ku ndodhet TV pér té miturit gé nuk kané TV né
dhoma, jo vetém gjaté orarit té paradites por edhe pér aktivitete
pasdite.

14.Sigurimin e higjienés né dhomat e vecimit dhe ofrimin e
shérbimeve né kéto dhoma né ményré dinjitoze, pajisja e tyre me
tavolina dhe stola.

15.Marrjen e masave urgjente pér shtimin né organike e té paktén
dy mjekeve té tjeré né sektorin shéndetésor.

16.Marrjen masave té menjéhershme pér furnizimin me
medikamente té farmacisé sé& spitalit duke véné né zbatim
skemén e rimbursimit té ilageve.

17.Marrjen e masave té menjéhershme pér rivlerésim, té diagnozés
dhe mjekimit, t& té dénuarve me sémundje kronike dhe té
dénuarve me probleme té shéndetit mendor.

18. Marrjen e masave pér pajisjen e té gjithé té dénuarve me libreza
shéndetésore, duke pérshpejtuar procedurén e plotésimit me



dokumente pérkatése né rastet e transferimeve nga njé IEVP né
tjetrén.

19.Marrjen e masave té menjéhershme pér furnizimin e shérbimit
stomatologjik me instrumente e materiale dentare

Pér géndrimin dhe masat gé do té merrni né zbatim té kétij rekomandimi, té
vihemi né dijeni brenda afatit 30 ditor sipas nenit 22 té Ligjit Nr. 8454
dt.04.02.1999 “Pér Avokatin e Popullit”.

Duke besuar né mirékuptimin dhe bashké&punimin tuaj.

AVOKATI I POPULLIT

Igli TOTOZANI

Né mungesé dhe me Porosi

KOMISIONERI

Arben SHKEMBI



